
Skryf minstens 400 woorde oor een van die volgende:

1.

Jy is betrokke by 'n ondersteuningsgroep vir senior studente wat aan een of ander verslawing
gely het, en nou 'n nuwe blaadjie probeer omslaan.

Skryf ’n inligtingsbrosjure om in die skool uit te deel waarin die doelstellings van die groep,
hul werksaamhede en die suksesse wat al behaal is, beskryf word.

Die plaaslike koerant is toegegooi met briewe van ontstelde lesers oor "n hernude vlaag van
graffiti wat die dorp/stad getref het.  Aangesien die skool ook deurgeloop het en die
studenteraad die saak deeglik ondersoek het, voel jy dat jy met insig oor die saak kan skryf.
Skryf aan die koerant en lug jou mening oor hierdie saak.

Skryf 'n artikel vir die skoolkoerant se rubriek, Vriende van die Internet, waarin jy beskryf
hoe die rekenaar jou help om jou vakansies opwindend te maak.

Jy is ’n groot sportentoesias en neem self ook deel aan kompetisies. Skryf die teks van 'n
onderhoud wat jy met 'n sportman/-vrou gehad het wat volgens jou die naam ’sportheld’
waardig is. Hierdie onderhoud sal in die skoolkoerant gepubliseer word.

Die skoolbiblioteek het die tema, *Geweld en konflik in die samelewing - wat is die boek se
rol?’ gekies om jong lesers bewus te maak van aktuele vraagstukke en die moontlikheid van
verandering. Jy is ook uitgenooi om aan "n boekbespreking oor hierdie tema deel te neem.
Skryf die teks van jou bydrae om aan te toon hoe hierdie tema in 'n boek wat jy onlangs
gelees het, gebruik kan word om verandering te weeg te bring.

Jy is lid van die studenteraad van jou skool. By ’n onlangse vergadering het julle besluit om
die skoolhoof te nader oor sekere skoolre€ls en -regulasies wat julle as verouderd vir die
een-en-twintigste eeu beskou.

Skryf ’n brief, namens die studenteraad, aan die skoolhoof waarin julle jul versoek motiveer
en aanbevelings doen.

